
11. Fyrir hvert fat af lifur eða lýsi ...........00.00000 0000... kr. 0.30 140 
12.  — hverja lýsistunnu ............0200000 0000 nes — 0.20 5. ágúst 
13. — hvert seinolíufat ...........000000000 00 nn ern — 0.30 
14. — aðrar aðfluttar vörur: 25 aurar á hver 100 kg, þó ekki minna en 

15 aurar á hvert stykki. 
15. —- hvern stórgrip ...........000000 000 .0 sn — 1.00 
16.  —- hverja sauðkind eða geit ............2.0.00 000... nv sn — 0.20 
17. Af hverjum heimilisföstum vélbát, sem að bryggjunni leggur, greiðist 

af hverri smálest ársgjald ............0.00.00000 nes n — 3.00 
Brot úr smálest telst sem heil smálest ef brotið er stærra en %. 

Annars skal því sleppt. 
18. Fyrir aðkomuskip, sem ferma eða afferma við bryggjuna, skal greiða 

auk stykkjagjaldsins í hvert skipti af hverri brútto-smálest ........ — 0.10 

2. gr. 
Frá því að reglugerðarbreyting þessi öðlast gildi, skulu innheimt með 50% 

viðauka öll bryggjugjöld samkvæmt reglugerð um notkun bátabryggjunnar í Ólafs- 
firði nr. 138 15. júlí 1939, eða síðari reglugerðum um það efni. Þó skal ekki hækkað 
lestagjald af bátum til bryggjunnar frá því sem nú er. 

Sérstök reikningsskil skulu gerð fyrir tekjum bryggjunnar samkvæmt viðauka 
þessum. Skal tekjum þessum varið til þess að standa straum af kostnaði við hafnar- 
bætur eða hafnarmannvirki í Ólafsfirði eða undirbúning slíkra mannvirkja og má 
ekki festa þær í öðrum fyrirtækjum hreppsins. Skal ávaxta sjóðinn á tryggum stað. 

Reglugerð þessi staðfestist hér með samkvæmt lögum nr. 76 14. nóvember 1917, 
til þess að öðlast þegar gildi og birtist til eftirbreytni öllum þeim, sem hlut eiga 
að máli. 

Atvinnu- og samgöngumálaráðuneytið, 5. ágúst 1941. 

Ólafur Thors. a 
Páll Pálmason. 

Staðfesting ríkisstjóra Íslands á skipulagsskrá fyrir „Minningarsjóð Jóns Lárusar 141 
Hanssonar frá Þóreyjarnúpi“, útgefin á venjulegan hátt ad mandatum af dóms- og 6. ágúst 
kirkjumálaráðherra 6. ágúst 1941. 

Skipulagsskráin er þannig: 

SKIPULAGSSKRÁ 

fyrir Minningarsjóð Jóns Lárusar Hanssonar frá Þóreyjarnúpi. 

1. gr. 

Jón heitinn Hansson átti hugmyndina að sjóðstofnun þessari, en honum entist 
ekki líf til þess að koma henni að fullu í framkvæmd, en lét þó eftir sig 
nokkurt fé í hann. Nú hafa nánustu ættingjar og nokkrir vinir hins látna aukið við 
og stofnað sjóðinn á 77. afmælisdegi hans, 24. júní 1941. 

2. gr. 
Sjóðurinn heitir Minningarsjóður Jóns Lárusar Hanssonar frá Þóreyjarnúpi.

3. gr. 
Stofnfé sjóðsins er kr. 1250.00 — tólf hundruð og fimmtíu krónur. 

4. gr. 
Sjóðurinn skal ávaxta í tryggum opinberum sjóðum eða í veðdeildarbréfum 

Landsbanka Íslands. 

5. gr. 
Höfuðstól sjóðsins má aldrei skerða. Leggja skal alla vexti við höfuðstólinn 

þar til þeir nema 500 kr. Þá má veita helming þeirra. Þegar sjóðurinn er orðinn 
75000 kr. má veita % vaxtanna. Öllum vöxtum sjóðsins má ekki úthluta fyrr en 

hann er orðinn 200000 kr. 

6. gr. i 
Tilgangur sjóðsins er að styrkja efnilega unglinga í Kirkjuhvammshreppi í 

Vestur-Húnavatnssýslu til náms í alþýðu- og gagnfræðaskólum. Ekki skal styrkur 
veittur sama unglingi lengur en þrjú ár. Skilyrði fyrir styrkveitingu er að ung- 
lingurinn sé að dómi stjórnar sjóðsins góðum námsgáfum gæddur og efnahagur svo 
þröngur, að hann fái ekki risið undir kostnaði námsins á eigin spýtur. — Ef svo 
skyldi fara að efnahagur yrði svo góður í hreppnum, að unglingar þyrftu ekki 
á styrk að halda eða vextir orðnir svo háir, að ekki er þörf á að úthluta þeim öllum 
til unglinga í lægri skólum, má styrkja einn eða fleiri menn til náms í æðri skólum 
innan lands og utan. 

7. gr. 
Stjórn sjóðsins skipa: Sóknarpresturinn í Melstaðarprestakalli, hreppstjóri, 

hreppsnefndaroddviti, sýslunefndarmaður:og skólanefndarformaður Kirkjuhvamms- 
hrepps og sé hreppstjóri formaður stjórnarinnar. Ef sami maður gegnir tveimur 
eða fleiri nefndum störfum, kýs hreppsnefnd einhvern eða einhverja af bændum 
hreppsins, svo að stjórnin sé æ skipuð 5 mönnum. 

Það er von stofnendanna, að stjórnin láti sér annt um að efla sjóðinn, t. d. með 
því að hvetja menn til þess að gefa til hans, halda samkomur honum til styrktar 
o. s. frv. 

8. gr. 
Umsóknir um styrk úr sjóðnum sendist formanni stjórnarinnar og fylgi henni 

barnaskóla-prófvottorð og umsögn kennara um unglinsinn. Stjórnin athugar síðan 
hvort skilyrði 6. gr. fyrir styrkveitingu séu fyrir hendi, því að aldrei má leggja 
annað til grundvallar styrkveitingu en námsgáfu og efnahags. Ef engin umsókn 
kemur, eða styrkveiting er synjað, leggjast að sjálfsögðu allir vextir við höfuð- 
stólinn. 

9. gr. 
Stjórn sjóðsins ber að halda gerðabók fyrir sjóðinn og færa í hann skipulags- 

skrána, fundarsamþykktir, umsóknir um styrk úr sjóðnum, styrkveitingar og annað, 
sem varðar hag og rekstur sjóðsins. Stjórninni ber enn fremur að færa bók yfir 
eignir sjóðsins, tekjur og gjöld hans og færa í hana ársreikninga sjóðsins. 

10. gr. 
Stjórn sjóðsins ber að varðveita verðbréf sjóðsins, bækur hans og önnur skil- 

ríki á tryggum og eldtraustum stað. 

11. gr. 
Reikningsár sjóðsins skal vera almanaksárið.

12. gr. 
Ársreikning sjóðsins skal birta í Lögbirtingablaðinu. 

13. gr. 
Leita skal staðfestingar ríkisstjóra á skipulagsskrá þessari. 

14. gr. 
Skipulagsskráin óskast birt í B-deild Stjórnartíðindanna. 

Staðfesting ríkisstjóra Íslands á skipulagsskrá fyrir „Skógræktarsjóð Ásbyrgis“, 
útgefin á venjulegan hátt ad mandatum af dóms- og kirkjumálaráðherra 6. ágúst 1941. 

Skipulagsskráin er þannig: 

SKIPULAGSSKRÁ 

fyrir Skógræktarsjóð Ásbyrgis. 

1. gr. 
Sjóðurinn heitir Skógræktarsjóður Ásbyrgis. 

2. gr. 
Sjóðurinn er stofnaður af sýslunefnd Norður-Þingevjarsýslu 17. júní 1940 með 

kr. 300.00, er greiðist á næstu þrem árum úr sýslusjóði. 

3. gr. 
Tilgangur sjóðsins er að efla skógrækt í Ásbyrgi. Skulu allar tilraunir, er að því 

lúta, gerðar í samráði við skógræktarstjóra ríkisins. 

4. gr. 
Höfuðstól sjóðsins má aldrei skerða og skulu vextir leggjast við hann óskiptir 

bar til sjóðurinn er orðinn kr. 10000.00. Eftir það má stjórn sjóðsins verja árlega 
allt að % vaxtanna til skógræktar í Ásbyrgi. 

ð. gr. 
Tekjur sjóðsins eru: 

a. vextir af höfuðstól; 

b. hvers konar gjafir, áheit og tillög, sem sjóðnum kann að hlotnast. 

6. gr. 

Handbært fé sjóðsins skal ávaxta í Sparisjóði Norður-Þingevinga eða annarri 
jafn tryggri lánsstofnun. “ 

7. gr. 
Stjórn sjóðsins hafa á hendi: umsjónarmaður Ásbyrgis og tveir menn, er 

sýslunefnd kýs til fjögra ára í senn. Í fyrsta sinn er kosning fer fram, skal þó annar 
fulltrúinn aðeins kosinn til tveggja ára og fari kosning síðan fram á einum fulltrúa 
á tveggja ára fresti. Stjórn sjóðsins geymir sparisjóðsbók sjóðsins og verðbréf og 
gerir árlega reikningsskil. Skulu reikningar sjóðsins endurskoðaðir af endurskoð- 
anda sýslunnar og lagðir fyrir aðalfund sýslunefndar ár hvert til samþykktar. 

